
nr. 	 lið	 dystir	 vunni	 javnt	 tapt	 + mál	 - mál	 +/-	 stig

1	 Víkingur	 9	 6	 1	 2	 15	 7	 +8	 19 
2	 EB/Streymur	 9	 5	 3	 1	 15	 9	 +6	 18
3	 ÍF	 9	 5	 1	 3	 19	 8	 +11	 16 
4	 KÍ	 9	 4	 3	 2	 13	 9	 +4	 15
5	 HB	 9	 4	 3	 2	 18	 15	 +3	 15 
6	 B36	 9	 4	 1	 4	 15	 11	 +4	 13
7	 TB	 9	 3	 3	 3	 11	 13	 -2	 12 
8	 B68	 9	 3	 0	 6	 8	 18	 -10	 9
9	 NSÍ	 9	 2	 1	 6	 12	 16	 -4	 7 
10	 FC Suðuroy	 9	 0	 2	 7	 2	 22	 -20	 2

Effodeildin

Effo-deildin 10. umfar upptakt

Ein av heilt spennandi spurn­
ingunum undan 10. umfari 
er, hvussu tað fer at ganga, tá 
ið TB 2. hvítusunnudag fyri 
fjórðu ferð eigur heimavøll á 
nýggja vøllinum við Stórá í 
Trongisvági.

Í trimum teimum fyrstu 
royndunum hevur úrtøkan 
verið full. Tað var ivaleyst 
óvæntað, at tað fyri viku síðani 
eydnaðist at vinna trivaligan 
sigur á HB. Nú kemur EB/
Streymur, sum rættuliga hevur 
undanvind, at vitja.

Hjá TB er kapping um pláss­
ini á liðnum, og allir spælar­
arnir eru tøkir.

Egil á Bø, liðformaðurin 

hjá EB/Streymi, noyddist 
av vøllinum miðskeiðis í 2. 
hálvleiki í steypadystinum 
ímóti HB mikukvøldið. Teir í 
Sundalagnum vóna, at hann 
verður tøkur 2. hvítusunnudag. 
Arnbjørn Hansen tók seg 
dygst undan dystarbyrjan av 
liðnum, tí hann var sjúkur. Tað 
er kapping um plássini, tí bæði 
Pætur Dam Jacobsen og Pauli 
G. Hansen nú eru tøkir.

Tá ið hesi bæði liðini hittust 
við Margáir í 3. umfari var 
úrslitið 1-1.

TB - EB/Streymur:
Dagfinn Forná
2. hvítusunnudag kl. 15.00

Nú eigur EB/
Streymur tørn

B36 avrikið var ikki sannførandi í 
Runavík, og meistararnir kennast 
vera ikki sørt sperdir undan aðru 
av trimum vitjanum í Eysturoy.

Ímóti NSÍ sást væl, at tað kom 
sera illa við, at Jákup á Borg, Heini 
í Skorini, Meinhard Joensen og 
Rasmus D. Sørensen vóru skadd­
ir. Tað verður vónað, at onkrir av 
hesum verða tøkir 2. Hvítusunnu­

dag, tá ið árstalsfelagið skal til 
Fuglafirðar.

Í Fuglafirði er fótbóltslagið av­
bera gott. Einasti spælarin, sum 
hevur skaða at dragast við, er 
Nenad Saric. Tí er tað stór kapping 
um plássini. Hon er ikki vorðin 
minni, eftir at Høgni Madsen og 
Clayton Soares, sum fleiri tey fyrstu 
umførini ikki vóru millum teir 

fyrstu ellivu, tær seinastu ferðirnar 
so rudduliga hava staðfest, at teir 
eru millum lyklaspælararnar.

Tað var merkisvert, tá ið fuglfirð­
ingar í 3. umfari megnaðu 1-1 í 
Gundadali ímóti B36. Tað er eisini 
merkisvert, at ÍF higartil hevur 
vunnið 10 av 15 stigum á útivølli.
ÍF - B36: Petur Reinert
2. hvítusunnudag kl. 15.00

Meistararnir eru kroystir

Jóannes Hansen

Felags fyri bæði FC Suðuroy og NSÍ 
er, at seinasta avrikið er orsøk til, at 
tey hava fingið mót av nýggjum.

NSÍ var greitt omaná í 3-1 heima­
sigrinum ímóti B36. Kári Reynheim 
tykist hava funnið fram til góða 
uppstilling, og so er spurningurin, 
hvussu tað verður við Jann Martin 

Mortensen, sum hevur verið burtur­
staddur, og Helga L. Petersen sum 
hevur verið skaðadarvaður.

6-0 tapið á heimavølli ímóti ÍF 
var orsøk til, at FC Suðuroy skifti 
venjara undan hálvfinaluni ímóti 
Víkingi. Hóast tað ikki eydnaðist 
suðuroyingunum at kvalifisera seg 
í steypafinaluna, so varð 2-1 sigurin 
á Víkingi – tann fyrsti á liði í bestu 

deildini í ár – at rættur hugburður og 
tilvitan um spælskipan og avtalur 
í samandi við deyðbóltsstøður 
kunnu vera við til at bera langt.

Allir spælararnir hjá FC Suðuroy 
eru tøkir.

FC Suðuroy - NSÍ:
Rói Jacobsen
2. Hvítusunnudag kl. 14.45

Hava fingið 
nýtt mót
Fótbóltur Tað eru tey bæði, sum eftir fyrsta 
triðingin av kappingini eru niðanfyri strikuna, 
sum hittast á Vágseiði 2. hvítusunnudag

NSÍ vann sísta sunnudag á føroyameistarunum
Mynd: Álvur Haraldsen

Hóðast stórtap móti HB mikukvøldið, vissaðu 
sundalagsmenn sær aftur pláss í steypafinaluni

Mynd: Álvur Haraldsen


